
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ
ՀՈՒՆԻՍԻ 08-Ի N 656-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Համաձայն ՀՀ կառավարության 08.06.2017թ. թիվ 656-Ա որոշման (այսուհետ՝ Որոշում)՝ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ Կոմիտե) տնօրինության Երևան քաղաք, Կենտրոն, Գ. Լուսավորչի N 7 հասցեում գտնվող 2498,12 քառ. մետր ընդհանուր մակերեսով տարածքը, հետ է վերցվել Երևանի քաղաքապետարանի ենթակայության «Վ. Մայակովսկու անվան N 7 հիմնական դպրոց» պետական ոչ առևտրային կազմակերպությունից և անհատույց օգտագործման իրավունքով 20 տարի ժամկետով տրամադրվել «Գլոբալ Բրիջ» սահմանափակ պատասխանատվությամբ ընկերությանը (այսուհետ՝ Ընկերություն)՝ իր կողմից ներկայացված ծրագրի համաձայն կրթական գործունեության իրականացման նպատակով:
	Ընկերությունը համապատասխան գրությամբ դիմել է Կոմիտե՝ Ընկերությանն  անհատույց օգտագործման իրավունքով տրամադրված շինությանը թեթև կոնստրուկցիայով չորրորդ հարկ ավելացնելու վերաբերյալ Կոմիտեի համաձայնությունը ստանալու խնդրանքով՝ ներկայացնելով նոր ներդրումային ծրագիր, ինչպես նաև շինարարության համար անհրաժեշտ բոլոր փաստաթղթերը, այդ թվում՝ Երևանի քաղաքապետարանի կողմից համապատասխան շին. թույլտվությունը: 
	Հիմք ընդունելով վերոգրյալը, ինչպես նաև այն, որ Ընկերությունը գերակատարել է վերջինիս հետ կնքված ոչ բնակելի տարածքի անհատույց օգտագործման պայմանագրով ստանձնած ներդրումային պարտավորությունները, Կոմիտեն մշակել է «Հայաստանի Հանրապետության կառավարության 2017 թվականի հունիսի 08-ի N 656-Ա որոշման մեջ փոփոխություններ կատարելու մասին» ՀՀ կառավարության որոշման նախագիծը, որով նախատեսվում է փոփոխել Ընկերության կողմից ստանձնած ներդրումային պարտավորությունների ժամանակացույցը: 
[bookmark: _GoBack]	Համաձայն Որոշման՝ նախատեսվում էր, որ Ընկերությունը 20 տարվա ընթացքում կատարելու է 100 մլն դրամի ներդրումներ, որից՝ 20 000 000 դրամը՝ «Վ. Մայակովսկու անվան N 7 հիմնական դպրոց» պետական ոչ առևտրային կազմակերպությանն ամրացված առաջին հիմնական մասնաշենքում իրականացվող աշխատանքների, իսկ 80 000 000 դրամը՝ Ընկերությանն անհատույց օգտագործման իրավունքով տրամադրվող տարածքի վերանորոգման աշխատանքների համար: Սակայն Ընկերության կողմից ներդրումները կատարվել են մեկ տարվա ընթացքում և գերակատարվել են՝ իրականացնելով 125 900 000 դրամի ներդրում, որից՝ 24 250 000 դրամը՝ «Վ. Մայակովսկու անվան N 7 հիմնական դպրոց» պետական ոչ առևտրային կազմակերպությանն ամրացված առաջին հիմնական մասնաշենքում իրականացված աշխատանքների, իսկ 101 650 000 դրամը՝ Ընկերությանն անհատույց օգտագործման իրավունքով տրամադրված տարածքի վերանորոգման աշխատանքների համար: Ընկերության կողմից ներկայացված նոր ներդրումային ծրագրի համաձայն՝ նախատեսվում է 15 տարվա ընթացքում կատարել 200 000 000 դրամի ներդրում:
«Հայաստանի Հանրապետության կառավարության 2017 թվականի հունիսի 08-ի N 656-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։

